
Shri Jagannatha Ashtakam

શ્રીજગન્નાથાષ્ટકં

મહારાસોલ્લાસં કનકમણિવેશં સુખજુષં
પ્રિયાલોલં ગોલં નયનયુગલં લોકતરલમ્ ।
જનાનન્દાનન્દં પરમસુખકન્દં સહચરં
જગન્નાથં નાથં ભવજલધિપાથં ભજત રે॥ ૧॥
સુધાસારાકારં રસિકકૃતિસારંરસવરં
દયાપારાવારં દુરિતતિમિરધ્વંસચતુરમ્ ।
સદા ભક્તાધારં સકલજનચિત્તૈકવિદુરં
જગન્નાથં નાથં ભવજલધિપાથં ભજત રે॥ ૨॥
રથારૂઢં ગૂઢં સ્વજનજનચિત્તપ્રિયતમં
મહાબુદ્ધં શુદ્ધં વિમલપ્રતિમં ચક્રનયનમ્ ।
લસદ્દારુબ્રહ્મ પ્રણવપુરુષં દિવ્યવપુષં
જગન્નાથં નાથં ભવજલધિપાથં ભજત રે॥ ૩॥
નવાભ્રશ્યામાભં મૃદુલતનુગાઢં નટવરં
મહાબાહુપ્રેષ્ઠં નલિનદલસૌન્દર્યકમઠમ્ ।
મહાવેદ્યાં ભ્રાજત્લલિતવનમાલાસુગઠિતં
જગન્નાથં નાથં ભવજલધિપાથં ભજત રે॥ ૪॥
મહાભોગે ચિત્તં મધુરરથયાત્રાપરિવૃતં
મહાયોગારૂઢં કનકમણિચૂડં કિમધિકમ્ ।
મહાનીલે દીપ્તં વિધૃતતુલસીહારરુચિરં
જગન્નાથં નાથં ભવજલધિપાથં ભજત રે॥ ૫॥
મહાગર્ભે યજ્ઞં સ્વજનયજનૈઃ વિજ્ઞરુચિરં
મહાહસ્તિજ્યેષ્ઠં ગણપતિમનોમુગ્ધવિધુરમ્ ।
વિધાતારં પારં નિખિલજનતાતારકવરં
જગન્નાથં નાથં ભવજલધિપાથં ભજત રે॥ ૬॥

શ્રીજગન્નાથાષ્ટકં

નિરાકારાકારં મધુરબડદાણ્ડે ગતિકરં
પ્રિયાગારે પૌરં સ્વજનભગિનીભ્રાતૃવિચરમ્ ।
માહામાન્યં ધન્યં ત્રિપુરસુરનાથં ગતિપથં
જગન્નાથં નાથં ભવજલધિપાથં ભજત રે॥ ૭॥
અનન્તં સ્વાત્મસ્થં પરમપદસારં પરતરં
જગદ્બ્રહ્માકારં જનનમરણોત્તારકવરમ્ ।
પરાનન્દં પૂર્ણં પ્રણતજનસંસારહરણં
જગન્નાથં નાથં ભવજલધિપાથં ભજત રે॥ ૮॥
ઇતિ પ્રદીપ્તનન્દશર્મવિરચિતં શ્રીજગન્નાથાષ્ટકં સમ્પૂર્ણમ્ ।

